Sentenza tas-17.04.2023
Sessjoni tal-Ghid il-Hamsin

Qorti tal-Magistrati (Malta)

RIK NRU 250/2019: ID-DIRETTUR, QRATI CIVILI U TRIBUNALI
BHALA REGISTRATUR, QRATI U TRIBUNALI CIVILI V. JOHN
MICALLEF (KI. 413263M)

(PROCEDURI GHAL DISPREZZ LEJN L-AWTORITA’ TAL-QORTI MIBDIJA TAHT L-ART. 997 U 1003A TAL-
KAP. 12 - L-ART. 70 TAL-KAP. 12 JIPPROVDI GHAL PIENI INQAS HOROX TAHT L-ART. 990 U MHUX TAHT
L-ART. 997)

MAGISTRAT: DR. VICTOR G. AXIAK
17 ta’ April 2023

[L-QORT],

wara li rat ir-rikors tad-Direttur, Qrati Civili u Tribunali bhala Registratur, Qrati u
Tribunali Civili (“id-Direttur rikorrent”) tat-28 ta’ Ottubru 2019 li talab lill-Qorti sabiex
in vista tal-premessi hemm indikati din il-Qorti:

1. Issib lill-intimat hati ta’ disprezz kontra l-awtorita’ taghha ai termini tal-
artikolu 997 et seq tal-Kap 12 tal-Ligijiet ta” Malta;

2. Tikkundanna lill-intimat ghall-pieni ndikati fl-istess artikolu u tikkundannah
ghall-prigunerija ghal Zzmien sa xahar jew ghal multa ta’ mhux inqas minn
mitejn u tlieta u tletin Euro (€233) u mhux aktar minn elfejn tlett mija u
tletin Euro (€2,330) jew ghall-multa u prigunerijia flimkien;

3. Timponi kwalunkwe ordni ohra mehtiega fuq l-intimat ai termini tal-
artikolu 997 sub-artikolu (2) tal-Kap. 12 et seq tal-Ligijiet ta’ Malta nkluz billi
tiffissa zmien perentorju sakemm dawn l-istess ordnijiet ghandhom jigu
sodisfatti mill-intimat;

Bl-ispejjez kollha kontra l-intimat li hu minn issa ngunt ghas-subizzjoni, u bir-riserva
ta’ kull dritt ta’ azzjoni ulterjuri skond il-ligi.

wara li rat l-ordni in camera taghha tas-6 ta’ Novembru 2019 mahruga ai termini tal-Art.
173(1) tal-Kap. 12 li permezz taghha 1-Qorti inter alia ordnat lill-intimat sabiex
jipprezenta r-risposta tieghu fi Zmien ghoxrin gurnata min-notifikat,

wara li rat l-ordni in camera taghha tat-2 ta’ Mejju 2022 mahruga ai termini tal-Art.
173(1) tal-Kap. 12 li permezz taghha 1-Qorti wara li rat illi I-intimat baga’ ma dahhal I-
ebda risposta minkejja li kien gie debitament notifikat, appuntat il-kawza ghas-smiegh
ghas-6 ta’ Gunju 20222,

wara li semghet ix-xhieda tad-Direttur rikorrent u qrat it-traskrizzjoni tat-testimonjanzi

taghhom,

wara li ratli fis-seduta tal-lum 17 ta’ April 2023 li kienet riservata ghall-provi tal-
intimat, dan naqas milli jidher u ghalhekk il-Qorti ddikjarat l-istadju tal-provi tieghu
maghluq u halliet il-kawza ghas-sentenza,

wara li rat il-bqija tal-atti processwali,
ged taghti din is-
Sentenza

Fatti fil-qosor u sintezi tal-provi

1Fol 21
2Fol 25

1. Wara sentenza li ottjenew fis-16 ta’ Settembru 2016 fl-ismijiet: Mario Montesin et.
v. John Micallef (TTZ, Avv. Nru. 320/15 AM), Mario u Jeffrey Montesin (“il-kredituri
Montesin”) talbu I-hrug ta’ mandat ta’ qbid ezekuttiv in ezekuzzjoni tal-istess
sentenza. Dan il-mandat bin-numru 1728/2017 inhareg fit-13 ta’ Settembru 2017
kontra l-intimat ghas-somma totali ta’ € 1,470.18 bit-talba ghall-elevazzjoni tal-
oggetti li jistghu jinqgabdu mill-fond tad-debitur gewwa De Vilhena Court, Flat 1, Triq
il-Bahhara, Qawra, San Pawl il-Bahar3.

2. Garailli meta fil-25 ta’ Settembru 2017 il-marixxal Mario Genuis mar fil-fond indikat
sabiex jezegwixxi l-mandat dan ma sab lil hadd. L-istess gara fit-2 ta’ Ottubru 2017.
Meta l-istess marixxal flimkien mal-marixxal Eugenio Mallia u I-kunsinnatarju
Randolph Cauchi accedew fuq il-post fil-25 ta’ Ottubru 2017 huma sabu lill-intimat li
min-naha tieghu “rrifjuta li jdahhalna gewwa biex nesegwixxu I-mandat peress li informana
li dan il-post hu bil-kera u l-oggetti kollha li hemm go fih huma ta sid il-kera. Wissejnih
kemm il-darba li hemm ordni tal-Qorti imma baqa’ jirrifjuta”* B’hekk il-mandat ma setax
jigi ezegwit u wara li mtliet ir-riferta appozita saret ukoll nota mill-marixxali sabiex
il-Qorti taghtihom dawk id-direttivi opportuni ghall-ezekuzzjoni tal-mandats.

3. Fis-26 ta’ Ottubru 2017 din il-Qorti diversement presjeduta wara li rat in-nota
msemmija ordnat lir-Registratur tal-Qorti sabiex jipprocedi bil-procedura odjerna
abbazi tal-Art. 1003A tal-Kap. 12.6

4. I1-Qorti semghet kemm lil Eugenio Mallia (fis-seduta tat-23 ta’ Jannar 20237) u
kemm lil Mario Genuis (fis-seduta tas-27 ta’ Frar 2023) jikkonfermaw bil-gurament
il-fatti fuq indikati.

5. L-Art. 70 tal-Kap. 12 tal-Ligijiet ta’ Malta jipprovdi illi:

70. Bla hsara ghad-dispozizzjonijiet tal-artikolu 992, jekk persuna xjentement tevita,
tfixkel jew tirrifjuta s-servizz ta’ xi att jew ordni tal-qorti jew l-ezekuzzjoni ta’ xi mandat
jew ordni li ssir minn ufficjal esekutur tal-qorti, ikun hati ta’ disprezz tal-qorti u jista’
jehel, meta jinstab hati, il-pieni msemmija fl-artikolu 990.

3Fol 4

4 Fol 17 wara.
5Fol 8

6 Fol 19

7 Fol 34

6. Bhal kull att gudizzjarju iehor, mandat tal-qorti irid jigi ezegwit minghajr xkiel jew
opposizzjoni ta’ min ghandu jircievih. Kwalunke opposizzjoni ghalih trid issir bil-
mod kif trid il-ligi wara l-ezekuzzjoni u mhux billi jigi mfixkel 1-uffi¢jal tal-Qorti
waqt l-ezekuzzjoni tal-funzjonijiet tieghu. Filfatt 1-Art. 276 tal-istess Kap. 12
jipprovdi illi:

276. Hadd ma jista’ jaghmel oppozizzjoni ghall-esekuzzjoni ta’ mandat, hlief wara li tkun
saret |-esekuzzjoni.

7. Mill-provi rrizulta minghajr ombra ta’ dubbju illi I-intimat minkejja li gie mwissi
kemm il-darba illi I-agir tieghu kien qed imur kontra l-ordni tal-Qorti ppersista bir-
rifjut tieghu illi jhalli lil marixxali jagdu dmirhom u dan ghaliex skond hu l-post u I-
oggetti mobbli ta’ go fih ma kienux tieghu. Dak li kellu jaghmel I-intimat pero kien illi
jhalli lil marixxali jezegwixxu l-ordni tal-Qorti u wara imbaghad kull min kellu
interess li jaghmel hekk seta’ jirrikorri I-Qorti sabiex jitlob ir-revoka totali/parzjali
tal-ezekuzzjoni tal-mandat. L-imgieba tal-intimat hija ezempju klassiku ta’ disprezz
lejn l-awtorita tal-Qorti u dan ghaliex minkejja li kien jaf bil-konsegwenzi tal-agir
tieghu huwa ppersista bil-ksur tal-istess ordni.

8. L-Art. 990 tal-Kap. 12 jipprovdi kif gej:
990. F’kaz ta’ mgieba hazina taht I-ahhar artikolu gqabel dan, l-imhallef jew magistrat li
lilu jmiss li jgieghel li jinzamm il-bon ordni waqt is-seduti bil-miftuh tal-qorti, skont I-
artikolu 988, jista’ jikkundanna lill-kontravventur -
(a) bic-canfir;

(b) bit-tkeccija mill-qorti;

(¢) bl-arrest ghal mhux aktar minn erbgha u ghoxrin siegha flok gewwa I-edifizju fejn il-
qorti toqghod;

(d) bl-ammenda jew bil-multa msemmija fil-Kodici Kriminali.

9. Kif diga nghad ai termini tal-Art. 70 tal-Kap.12, fkaz ta’ tfixkil fl-ezekuzzjoni ta’ xi
mandat il-pieni applikabbli ghad-disprezz huma dawk stabbiliti fl-Art. 990.



10.

11.

Madanakollu t-talba tad-Direttur rikorrent hija illi I-Qorti tapplika 1-pieni stabbiliti
fl-Art. 997 tal-Kap. 12 liema artikolu jipprovdi kif gej:

997. (1) Fi procedimenti istitwiti ghal xi att jew ommissjoni li tammonta ghal disprezz
lejn l-awtorita tal-qorti, il-hati jista’, mal-kundanna, jigi kkundannat ghal prigunerija ghal
Zmien sa xahar jew ghal multa ta’ mhux inqas minn mitejn u tnejn u tletin euro u erbgha
u disghin ¢entezmu (232.94) izda mhux iktar minn elfejn tliet mija u disgha u ghoxrin
euro u sebgha u tletin ¢entezmu (2,329.37) jew ghall-multa u I-prigunerija flimkien.

(2) ll-qorti tista’, ukoll jekk tkun tat xi piena lil min jaghmel ir-reat, tordnalu t-tnehhija ta’
kull dizordni jew inkonvenjent li bih ikun sar ir-reat fi zmien bizzejjed ghal dan il-ghan
izda f'ebda kaz iktar minn tliet xhur mid-data tas-sentenza, li tigi stabbilita mill-qorti; u
jekk min jaghmel ir-reat jonqos milli jhares xi ordni bhal dak fiz-zmien hekk stabbilit, hu
jehel penali ta’ ammenda ta’ mhux inqas minn tlieta u ghoxrin euro u disgha u ghoxrin
¢entezmu (23.29) u mhux iktar minn mija u sittax-il euro u sebgha u erbghin ¢entezmu
(116.47) kif il-qorti tistabbilixxi, ghal kull gurnata li matulha jkompli n-nuqqas wara li
jghaddi z-zmien imsemmi.

Kif qalet il-Prim’ Awla tal-Qorti Civili fis-sentenza: Id-Direttur, Qrati Civili u
Tribunali bhala Registratur, Qrati Civili u Tribunali v. Nadia Vella et. (Rik Gur

1111/2017JVC, 28/02/2023):

“l-artikolu 70 jiprovdi ghal pieni anki ferm anqas iebsa jew oneruzi minn dak li jiprovdi I-artikolu
997 tant li jiprovdi wkoll il-possibilita’ li tinghata canfira jew arrest ghal hin minimu ghall-
kuntrarju l-artikolu 997 jimponi pieni anki mhux zghar u perjodu ta’ habs ferm itwal.”

F’dik il-kawza I-Prim’ Awla ddecidiet illi m’ghandiex tilqa t-talbiet tad-Direttur Qrati
Civili u Tribunal peress illi dan kien agixxa abbazi tal-Art. 997 u mhux taht I-Art. 990
meta d-digriet mahrug mill-Qorti tal-Familja b’ordni lilu sabiex jiftah proc¢eduri ta’
disprezz kien jaghmel riferenza ghall-Art. 90 (i.e. li jaghmel riferenza ghall-pieni ta’
taht I-Art. 990) u mhux ghall-Art. 997. [1-Qorti filfatt kompliet tghid hekk:

“llli mid-digriet esebit a fol. 6 tal-proess huwa evidenti li I-Onorabbli Qorti tal-Familja ordnat lid-
Direttur rikorrent sabiex jagixxi fl-ambitu tal-artikoli 70 u 1003 A tal-Kap. 12 tal-Ligijiet ta’
Malta. Imkien ma semmiet li I-proceduri ghandhom jittiehdu fit-termini tal-artikolu 997 tal-istess
Kap ... llli fdan I-istadju I-Qorti tirrileva li fdak il-mument il-Qorti tal-Familja kienet ferm aktar
edotta minn din il-Qorti dwar il-vertenza bejn il-partijiet u ghalhekk tithem li I-indikazzjoni kjara

u Skjetta ta’ dik I-istess Qorti taht liema termini hija riedet li I-intimati jigu mharrka kienet
wahda ben mahsuba”

[ssa fil-kawza in ezami d-digriet ta’ din il-Qorti diversement presjeduta kellu ordni
lid-Direttur rikorrent sabiex “jipprocedi abbazi tal-Art. 1003A tal-Kap. 12", Dan 1-
Artikolu jipprovdi kif gej:

“1003A. Bla hsara ghad-dispozizzjonijiet ta’ dan it-Titolu, ’kull procediment ghal
disprezz lejn |-awtorita tal-qorti, ir-Registratur ghandu jibda, kif jigi ordnat mill-Qorti, il-
procedimenti mehtiega u ghall-finijiet u effetti kollha tal-ligi huwa ghandu jitgies bhala
I-attur.

Dan l-artikolu ghalhekk ma jipprovdix dwar taht liema artikolu tal-ligi (ergo, jekk
hux per ezempju taht I-Art. 990 jew I-Art. 997) ir-Registratur ghandu jibda 1-
procedimenti izda jipprovdi biss illi meta jaghmel hekk huwa ghandu jitgies bhala
attur. L-Art. 997 huwa relattivament ricenti peress illi ddahhal fil-ligi taghna
permezz tal-Att XXXI tal-2002 mentri 1-Art. 70 fil-forma tieghu kif inhu llum
iddahhal permezz tal-Att XXIV tal-1995. Ghalkemm id-dibattiti parlamentari li
pprecedew id-dhul tal-Att XXXI tal-2002 ma jixhtu dawl ta’ xejn fuq il-hsieb tal-
legislatur wara I-Art. 997, huwa bil-wisq ovvju illi I-ghan wara l-artikolu kien illi
jservi ta’ proc¢edura gdida ad hoc ghal meta r-Registratur jibda proceduri ta’ disprezz
ai termini tal-Art. 1003A tal-Kap. 12. Dan l-ahhar artikolu kien iddahhal fil-ligi
Maltija ukoll permezz tal-Att XXIV tal-1995.

Hija lI-fehma tal-Qorti ghalhekk illi kien hemm lapsus min-naha tal-legislatur illi ghal
xi raguni jew ohra meta dahhal fil-ligi I-Art. 997 naqas milli jemenda l-Art. 70 li
allura baqa’ jaghmel riferenza ghal pieni ta’ taht I-Art. 990 li fil-verita originalment
kienu ntenzjonati li japplikaw biss ghal meta ikun hemm imgieba hazina in facie
curiae (Art. 989) konsistenti f'esklamazzjonijiet ta’ approvazzjoni jew ta’
dizapprovazzjoni jew ta’ tfixkil lill-Qorti. Kien ikun iktar idoneju filfatt illi 1-Art. 70
jigi emendat sabiex jaghmel riferenza ghall-pieni taht I-Art. 997 li jirriflettu aktar il-
gravita’ ta’ min konxjament jisfida I-awtorita tal-Qorti bid-dizubbidjenza lejn 1-
ordnijiet taghha.

Fi¢-¢irkustanzi 1-Qorti thoss illi hija ma tistax tmur kontra dak li espressament tghid
il-ligi u peress illi I-Art. 70 jipprovdi ghal pieni partikolari taht I-Art. 990, huma
dawk il-pieni biss li tista’ tapplika u mhux il-pieni iktar horox ta’ taht I-Art. 997. Dan
kien ikun il-kaz anke li kieku 1-Qorti ordnat lid-Direttur rikorrent sabiex jistitwixxi

dawn il-proceduri abbazi tal-Art. 997 (xi haga li m’ghamlitx ghaliex f'dan il-kaz id-
digriet tas-26 ta’ Ottubru 2017 ma semma l-ebda artikolu hlief 1-Art. 1003A) peress
illi langas il-Qorti ma tista’ tipprovdi ghal piena differenti minn dik imsemmija fil-
ligi.

16. 11-Qorti ghalhekk ser tezercita l-poter li ghandha bhala Qorti Inferjuri sabiex
minkejja dak mitlub mid-Direttur rikorrent, hija tapplika I-Art. 990 u mhux I-Art.
997 tal-Kap. 12 tal-Ligijiet ta’ Malta.

Decizjoni

17. Ghal dawn ir-ragunijiet il-Qorti tipprovdi ghat-talbiet tad-Direttur rikorrenti
billi filwaqt li issib lill-intimat hati ta’ disprezz lejn l1-awtorita taghha ai
termini tal-Art. 70 tal-Kap. 12 tal-Ligijiet ta’ Malta, tikkundannah ihallas multa

ta’ hames mitt euro (€ 500) ai termini tal-Art. 990 tal-Kap. 12. Spejjez kontra I-
intimat.

Fid-dawl ta’ dak li nghad iktar ‘1 fuq, il-Qorti tordna komunika ta’ din is-sentenza lill-
Ministru tal-Gustizzja u lill-Avukat tal-Istat ghal kull azzjoni li huma jhossu opportun
fdan ir-rigward.

V.G. Axiak Y.M. Pace

Magistrat Dep. Registratur



